E on mos meteram ?

Mossur Santus, le cure dels Segalassons, qu’avia coma
campaner, cantaire, obrer, Titon de Cacerola. Les de Cacerola, de
pair en filh, que vivian de la gléisa mes qu’eran omes de fe e de bon
servici. Titon que seria estat tot ¢o que cal, mes qu’avia un vici que
fasia pena a 1’0me de Diu e que le rendia plan colerut : qu’era un
renegaire finit ; non i avia cap le parelh dijos la roda del solelh.
Damnes e focs del cel que li sortian de la boca coma 1'aiga que raja
del fontanel.

Le noste rictor ja avia de le corrijar mes ja s'i mergava, le
praubot : les chapelets, las litanias, les camins de croses dadis coma
penitenca, ren non 'avid pogut eimendar, Titon que renegava
tostemps. E ¢O que mes contristava le sant 0me, le damnat que
renegava méma dedens la gleisa.

Apres aver plan cercat e apres aver plan revirat la causa, un
maitin de totis, mossur Santus se leéva tot reshondit e tot fretant se
las mans, ¢a disia : « ]’ trobat ! e trobat ! »

Quand Titon s’anec confessar e que’s fuguéec acusat d’aver,
coma d’abituda, renegat a la gleéisa, le cure apres aver’l ashontit e
plan pelejat, coma’l sabia estacat, avaricids, ¢a li diguéc : « Le prochen
cop que renegues al loc sant, qu’auras coma penitenca de dar
quaranta sous a la prumera devota que vejas a ’autar, en dar que
pregue per las anmas de l'espregatori. »

L’0me ja se survelhec, ja punhec a caer en fauta, mes un
dijaus, per devérs la vrespada, tot apariant las cadieras,
estrabunquec en un banc que les catrechimaires avian sengirat e
metut de travers. Malur del cél que se vos emporte ! Diu que’'m
damne ! la’'m pagaratz, bastardots de l'infern ! » E d'un cop que
penséc a la penitenca... Se met la man a la pocha, s’arrinca una péga
de quaranta sous e se’n va tot dret a Filomela, 1'obrera, qu’adobava
I'autar de la vierge : « Te... » ¢a li diguéc... e talament I'estranglava
la corrogor, que non poguéc pas diser ren mes.

L’auta, tot prenent la péca e en levant aishas 1'0me us uelhs
plens d’amorosera, ¢a li ditz : « E on mos meteram ? »

